
Toki Administrazioak aintzatetsi egingo ditu toki erakundeen artean elkarbizitza-eremuak bultzatzeko helburuarekin sortutako ideiak
Amelia Salanueva kontseilari andreak “Nire herria, nire hiria. 2008” izeneko I. Sariketa aurkeztu du.
Asteartea, 2008ko ekainak 3. Toki Administrazioko Departamentuak “Nire herria, nire hiria” izena daraman I. Sariketarako deialdia egin du; sari horri esker, kalitaterik eta gehien duen lanak 7.000 euro jasoko ditu eta proposamenik eta orijinalenak, berriz, 4.500. Bi sari horiek ez dira pilatzeko modukoak izango. Toki erakundeen artean elkarbizitzarako eremuak nola hobetu eta alor desberdinetan tokiko kudeaketa nola egin adierazten duten ideia onenak saritzea da helburua. Amelia Salanueva Murguialday kontseilari andreak sari horren aurkezpena egin du gaur goizean. Sariketan parte ahal izango dute: toki erakundeek beraiek, herritarrek, elkarteek nahiz bestelako erakundeek.
Kontseilari andreak azpimarratu duenez, herritarrek eskatzen dituzten zerbitzu berriei erantzuna emateko, ona da administrazioan duten parte hartzea sustatzea; kasu honetan, toki mailako zerbitzuak hobetzeko ideiak bildu dira, elkarbizitzarako eremuak ahalbideratuko dituzten ekimenen bidez.
 
“Honako I. Sariketa honen helburua da, arestian aipatu parte-hartzea lortu eta administrazioak aurre egin beharreko erronkei buruzko ekimenak jasotzea; horretarako, Toki Erakundeak motibatu nahi dira, herrietarako nahi herritarrentzako ideia berritzaileak asma ditzaten.”
Lanak aurkezteko gai batzuk aipatu dira adibide gisa: herritarrek toki erakundearekin duten harremana, toki mailako arazo publikoetan parte hartzea, erregistro eta artxiboetara jotzeko aukera eta udal nahiz kontzejuen modernizatzea.” Lan horiek Toki Administrazioko Departamentuan aurkeztu edota bertara bidali ahalko dira, lehiaketaren inguruko oinarriak NAOn argitaratzen direnetik irailaren 30a arte. Epaimahaiak azaroaren 10 baino lehen hartuko du sariketaren inguruko erabakia.
Toki Administrazioko Zuzendaritza Nagusiak, “Toki Administrazioko Koadernoak” deritzon bilduman argitaratu ahalko ditu saritutako lanak. Horretarako urtebeteko epea izango du gehienez, emakida argitaratzen denetik zenbatzen hasita.
Oinarri Arautzaileak
Lehenengoa.- Xedea 

1. 2008. urteari dagokion “Nire Herria, Nire Hiria. 2008” sariketaren I. deialdia egin da, Nafarroako Toki Erakundeetan elkarbizitzarako eremuak hobetzeko ekimenei buruzkoa.
2. Sariak, Nafarroako toki jarduera modu zuzenean aipatuta, honako arloak jorratzen dituzten lan  onenentzako zango dira:
a) Herritarren eta toki erakundearen arteko harremana
b) Toki mailako arazo publikoetan parte hartzea 
c) Erregistro eta Artxiboetara jotzea
d) Udal eta kontzejuen modernizatzea, eta hartutako erabakien aplikazioa, zerbitzu publikoak hobetze aldera.
e) Zure herriarekin loturiko beste edozein hobekuntza-esparru.
3. Sariketa horren finantzaketa, Toki Administrazioaren Zuzendaritza Nagusiaren indarreko gastuen Aurrekontutik egingo da, “Nire herria, nire hiria.2008” izeneko partidaren kontura. Zenbatekoa 11.500 eurokoa izango da.
Bigarrena.- Jasotzaileak
Deialdi honetan parte hartu ahalko dute, pertsona fisikoek, juridikoek edota berariaz sortutako lantaldeek, baldin eta Europar Batasuneko Estatu kideren bateko naziotasuna badute.
Hirugarrena.- Lanak
1. Sariketan parte hartu nahi dutenek, Toki Administrazioko Departamentuaren Erregistroan aurkeztu beharko dituzte lanak, bai eta Herri Administrazioen Araubide Juridikoaren eta Administrazio Prozedura Erkidearen 30/1992 Legearen 38.4. artikuluan aurreikusten diren moduen baten bidez ere.
2. Kasu horretan, lanak gutunazal itxi batean aurkeztu beharko dira, eta honakoa jarri beharko da gutunazalean: “Nire herria, nire hiria.2008” I. Sariketa. Aipatu gutunazalean, dagokion lanaren hiru kopia sartu beharko dira, izenorde bidez sinatuta; horrez gain, bigarren gutunazal bat ere gehitu beharko da, hori ere behar bezala itxita, eta aurrekoaren izenburu eta izenorde berdinarekin. Bigarren gutunazal horretan sartuko dira egilearen datu pertsonalak (izena, bi abizen, helbidea eta telefonoa). 

3. Lanak, era berean, posta ziurtatu bide ere bidali ahalko dira. Kasu horretan, “Nire herria, nire hiria I. Sariketa” izena daraman gutunazal bat igorri beharko da, posta-bidalketan egilearen izena jarri gabe. Igorlearen datuak izenordain bidez agertu ahalko dira, baldin eta  onarpen-bulegoan benetako datuak eman badira. Aipatu gutunazalean, dagokion lanaren hiru kopia sartu beharko dira, izenorde bidez sinatuta; horrez gain, bigarren gutunazal bat ere gehitu beharko da, hori ere behar bezala itxita, eta aurrekoaren izenburu eta izenorde berdinarekin. Bigarren gutunazal horretan sartuko dira egilearen datu pertsonalak (izena, bi abizen, helbidea eta telefonoa). 

4. Lanak aurkezteko epea, deialdi hau Nafarroako Aldizkari Ofizialean argitaratzen denetik zenbatzen hasi eta 2008ko irailaren 30 artekoa izango da.
5. Lanak, gazteleraz, euskaraz, edota Europar Batasuneko hizkuntza ofizialen batean aurkeztu ahalko dira (azken kasu honetan, gaztelerara itzulita egon beharko dira); lan horiek, gainera, saritu gabekoek eta argitaratu gabekoek izan beharko dute.
6. Lanak A-4 formatuan inprimatuta aurkeztuko dira, espazio bikoitzera mekanografiatuta, “times new roman” letran, 12 tamainan, eta alde bakar batetik. Lan bakoitzak 25 orrialde edukiko ditu gehienez, eta euskarri informatikoan egon beharko dira (Word formatuan). 

Laugarrena.- Sariak
1. Pilatu ezinezko bi sari egongo dira:  kalitate teknikorik onena duenari emango zaio lehenengoa (7.000 euro); bigarrena, berriz, epaimahaiaren ustez orijinalena den lanari emango zaio (4.500 euro). 


Sari banaketan, irabazleei aipatu zenbatekoak emateaz gain, diploma edota ziurtagiri bat ere emango zaie parte hartzaile guztiei, Toki Administrazioko Kontseilariaren izenean. 
2. Sari eta diploma horiek ekitaldi publiko batean banatuko dira (oinarrietako 5.4 eta 5.5 artikuluetan jasotako beta ostean, betiere).
Bosgarrena.- Balorazioa eta adjudikazioa
1. Batzorde bat eratuko da, honakoez osatuta: Toki Administrazioko Zuzendari Nagusia (Batzordeburua), kontseilariaren kabineteburua, Nafarroako Udal eta Kontzejuen Federazioko Presidentea, Toki Administrazioko Departamentuko Idazkari Nagusi Teknikoa, eta Ordenazio eta Tokiko Fundazio Publikoaren Laguntzarako Ataleko Burua, edota horien guztien ordezkoak. Batzorde hori arduratuko da aurkeztutako lan guztiak aztertzeaz. Egiteko hori burutzeko, nahi beste pèrtsona edota erakunderen laguntza izan ahalko du. Behin erabaki bat hartu ostean,Toki Administrazioko Kontseilariari igorriko dio proposamena, 2008ko azaroaren 10a baino lehen.  

2. Sarien adjudikazioa, Toki Administrazioko Kontseilari andrearen Foru Agindu bidez egingo da. Azken horrek, hala ere, deialdi hutsik utzi ahalko du, baldin eta Batzordearen ustez aurkeztutako lanek ez badute kalitate edota orijinaltasun nahikorik. 
3. Sarituek idatziz adierazi beharko dute, Toki Administrazioko Zuzendaritza Nagusiari berariaz baimena ematen diotela, obra edota lana argitaratzeko.
4. Sariei, PFEZri buruzko araudiak aurreikusten duen atxikipena aplikatuko zaie. 
5. Saridunei ordainketa egin ahal izateko, nahitaezkoa da azken horiek banku-helbideratzeari buruzko datuak aurkeztea Ekonomia eta Ogasun departamentuaren Altxortegian. 
6. Lanekin batera material grafikoa ere aurkeztu ahalko da, egileek egoki ikusiz gero.
Seigarrena.- Jabetza intelektualeko eskubideak.
Sarien ordainketarekin, Toki Administrazioko Departamentuak bere gain hartzen ditu, esklusiboki, saritutako lanak bere-berezkoak dituen jabetza intelektualari dagozkion eskubide ekonomikoak; hori horrela, eta beste inolako preziorik ordaindu gabe ere, askatasunez erreproduzitu, banatu, publikatu edota eraldatu ahalko ditu aipatu lanok. Horretarako epea, apirilaren 12ko 1/1996 Legegintzako Errege Dekretu bidez onartutako Jabetza Intelektualari buruzko Legaren Testu Bateginak zehaztuko du 17 eta 43.2. artikuluetan. Horrez gain lan hori edozein euskarri ezagunen bidez adierazteko eskubidea ere izango du, ustiapenerako modalitate guztiak erabiliaz, edozein euskarri edota formatutan erreproduzitzeko eskubidea barne. Eskubide horiei dagokienez, modu berezian aipatu behar dira: liburu bidezko edizioa, euskarri numeriko zein digitala, bai eta merkataritzako ustiapenera bideraturiko banaketa eta argitaratze eskubideak ere. Eskubide horiek berariaz barne hartzen dute lanak on-line zabaldu eta transmititzeko aukera, bai eta internet bezalako sare digital bidezko erabilpena ere.
Zazpigarrena. Argitalpena
1. Toki Administrazioko Zuzendaritza Nagusiak, “Toki Administrazioko Koadernoak” deritzon bilduman argitaratu ahalko ditu saritutako lanak. Horretarako urtebeteko epea izango du gehienez, emakida argitaratzen denetik zenbatzen hasita.
2. Saririk jaso ez duten lanak berreskuratu egin ahal izango dituzte, bai egileek beraiek, bai horien ordezkariek; horretarako, bi hilabeteko epea egongo da, ebazpena eman zenetik zenbatzen hasita bi hilabeteko epean. Salbuespen modura, ale bat administrazio-espedientearen baitan geratu eta, beraz, ez Toki Administrazioko Departamentuak ez du hori argitaratzeko inolako eskubiderik edukiko.
Zortzigarrena. Errekurtsoa
Foru Agindu horren kontra gora jotzeko errekurtsoa jarri ahal izango da Nafarroako Gobernuaren aurrean. Errekurtso hori jartzeko hilabeteko epea egongo da, argitalpenaren biharamunetik zenbatzen hasita. Hala xedatu dute, izan are, abenduren 3ko Nafarroako Foru Komunitateko Administrazioari buruzko 15/2004 Legeak, eta azaroaren 26ko Herri Administrazioen Araubide Juridikoaren eta Administrazio Prozedura Erkideari buruzko 30/1996 Legeak. 

